
■■ RADIO RUMANTSCH
06.00 Novitads
06.06 Actual la damaun 
06.30 Novitads 
06.40 Impuls dal di cun Claudia Knapp
06.50 Revista da medias/Meteo 
07.00 Novitads
07.06 Actual la damaun
07.30 Novitads
07.40 Kikeri6
07.50 Revista da medias/Meteo 
08.00 Novitads
08.06 Actual la damaun
08.30 Novitads
08.40 Il chavazzin dal di 
09.00 Novitads
09.05 La cuppina 
09.15 Chalender 
09.30 La truvaglia
09.45 Tge chaussas
10.00 Novitads 
10.15 Il hit da stad
10.30 Famus e glorius
10.55 Rep. Impuls dal di  
11.00 Novitads
11.03 Actual da mezdi

11.15 Program da kino
12.00 Novitads 
12.06 Actual da mezdi e RTR cumpact a mezdi
12.30 SRF Rendez–vous 
13.00 Las gratulaziuns
14.00 Novitads
14.03 Musica 
15.00 Novitads
15.03 Musica
16.00 Novitads
16.03 Musica
17.00 Novitads
17.06 Actual la saira 
17.50 Meteo 
18.00 Novitads 
18.06 RTR cumpact – survista dal di
18.15 SRF Echo der Zeit
19.00 La populara
20.00 Novitads 
20.03 Rep. Mia firma – mia musica
21.00 Novitads 
21.03 Musica da «curtin»
22.00 Novitads 
22.03 Rep. L’instrumentala
23.00 Novitads 
23.03 Grischun sonor
23.55 Buna notg

■■ RADIO

19.00 LA POPULARA

Chapella Engiadina

40 onns Chapella Engiadina cun 3 gene-
raziuns – «Rebomb da l’En». Quai è il nov
disc cumpact da la Chapella Engiadina.
Cun plaschair e satisfacziun dattan
Mengia e Rudolf Fliri-Erni in sguard sin
ina lunga via musicala. Il punct culminant
è il nov disc ch’els han registrà ensemen
cun lur trais figlias e quatter da lur biadis.
Redacziun: Josefina Gaudenz

20.03 MARELLA (REP.)

La claustra da Mustér, la vischnanca e
la regiun – In dovra l’auter

Ina relaziun che cuzza tschientaners – en
questa hai bain savens dà tensiuns e temps

pli armonics. Uschia era tranter la claustra,
la regiun e la vischnanca. Ma co è questa re-
laziun oz – tge temas fatschentan la claustra,
che s’avra adina pli fitg a la publicitad ed era
a la regiun e la vischnanca. Motivs econo-
mics pretendan da lavurar ensemen – da
tuttas varts. Pertge in para da duvrar l’auter.
Redacziun: Esther Berther

22.03 L’INSTRUMENTALA (REP.)

Nossas musicas: 
l’emprima e l’ultima registraziun

En l’archiv da RTR sa chatta in enorm
stgazi musical cun millis da registra-
ziuns. Las emprimas registraziuns da 
societads da musicas grischunas van
enavos en ils onns 1950! Oz dain nus in
sguard en l’archiv e cumparegliain las

emprimas cun las ultimas registraziuns
da nossas musicas. 
Redacziun: Flavio Tuor

■■ TELEVISIUN
11.10 CUNTRASTS SIN SRF INFO (REP.)

In discurs cun Mariano Tschuor
En il discurs cun Rico Valär fa Mariano
Tschuor, il directur partent da Radiote-
levisiun Svizra Rumantscha RTR, ina
bilantscha da ses temp sco directur e 

raquinta da ses sentiments en connex
cun questa midada professiunala. Diver-
sas episodas filmicas mussan ses 
emprims pass tar la Televisiun Ruman-
tscha, nua ch’el ha cumenzà a lavurar
l’onn 1982. Guardond enavos discurra
Mariano Tschuor davart l’impurtanza

da las medias per la Svizra rumantscha.
Per finir dat el pled e fatg davart ses nov
post en la direcziun da la SSR a Berna e
tradescha co ch’el giavischa da restar en
memoria sco directur da RTR. 

Quiz Brasilia 2014

Quantas giadas ha la Brasilia gudagnà il titel da campiun mundial? Tgenin è il
surnum da la squadra naziunala da la Costa d’Ivur? Tgi aveva gudagnà il davos
campiunadi mundial en la Brasilia?

Respundai questas dumondas sin wwwwww..rrttrr..cchh en
il dossier “Brasilia 2014” e gguuddaaggnnaaii iinn ddaa ttsscchhiinnttgg
rraaddiiooss DDAABB++.

Andrea Zogg, actur grischun, è in da dus acturs da professiun sper in ensemble da passa 30 acturs laics.

Sin ils fastizs da l’absint
en la Val-de-Travers

■ (rtr) Bunamain 100 onns è stà scuman-
dà l’absint.Quel vinars legendar ha ses ori-
gin en laVal-de-Travers. E là, aMôtiers, ha
quels dis avert l’emprim museum ch’è de-
ditgà cumplainamain a l’istorgia dal vinars
verd, la «Maison de l’absinthe». Dapi il
18avel tschientaner vegn l’absint, quella
spirituosa ferma cun gust d’anis, brischada
en la Val-de-Travers. L’emprim sco medi-
schina, pli tard sco spirituosa che ha chattà
oravant tut blers amis en Frantscha. Il
1910, suenter in mazzament en il chantun
Vad ed in’iniziativa dal pievel, èn la pro-
ducziun e la vendita da l’absint vegnidas
scumandadas enSvizra.Quai chen’ha betg
impedì che blers han brischà l’absint amo-
da clandestina.

Oz vegnan producids en la Val-de-Tra-
vers passa 120 000 liters absint per onn.
Cun ina svieuta annuala da passa 10 mil-
liuns francs è quel puspè ina pitga impur-
tanta da l’economia plitost falombra en il
vest dal lai da Neuchâtel. La «fée verte», la
diala verda sco l’absint vegn era numnà,
haja dentant anc bler potenzial, è persvadì
Yann Klauser, il directur dal museum nov.

Restituir il renum mundial da l’absint
da la Val-de-Travers duai il museum ch’è
situà a Môtiers en l’anteriura dretgira di-
strictuala. Gist là nua che la polizia ed ils
derschaders han durant la prohibiziun du-
mandà pled e fatg dals numerus destilla-
turs clandestins.Tar lur visita duain ils plirs
10 000 visitaders che vegnan spetgads
mintg’onn sa far in maletg da la tradiziun
da l’absint. Quai cumpiglia natiralmain
l’istorgia e las legendas ch’i dettia enturn il
vinars verd. Dentant anc bler dapli. Per
exempel l’influenza che l’absint haja gì sin
la cultura. Uschia giudevan er ils picturs
Paul Gauguin e Vincent van Gogh sco er
ils scrivents Ernest Hamingway ed Oscar
Wilde l’effect enivrant dal vinars cun sia
aura mistica. La «Maison de l’absinthe»
porscha dentant er insatge per il nas ed il
gust. Ils visitaders pon perscrutar las nu-
merusas ervas ch’i dovra per brischar il vi-
nars ed en l’ustaria pon ins degustar 15 dif-
ferents absints da la regiun.

■ NOVITADS WWW.RTR.CH

Chantuns vulan rinforzar
il talian als gimnasis

L’instrucziun taliana als gimnasis svizzers
duai vegnir rinforzada. La conferenza
svizra dals directurs d’educaziun chantu-
nals avra l’audiziun per las recumanda-
ziuns per promover il talian sco terza lin-
gua naziunala als gimnasis. Tenor recu-
mandaziuns duai mintga gimnasiast
avair la pussaivladad da frequentar talian
sco rom da maturitad. Damai ch’i n’è
betg pussaivel a mintga scola da porscher
sezza quest’offerta vegn recumandà da
garantir ella en collavuraziun cun autras
scolas dal medem chantun u sur ils cun-
fins dal chantun ora.

Prest mintga quart
mora da cancer

Cancer è la segund frequenta raschunper
la mort en Svizra. Tranter il 2002 ed il
2011 è il dumber da las persunas ch’èn
vegnidas malsaunas da nov da cancer
s’augmentà tant tar las dunnas sco er tar
ils umens. Quai communitgescha l’Uffi-
zi federal per statistica. Il 2011 èn bun
7200 dunnas e 9200 umens morts da
cancer en Svizra. Quai è bun ina quarta
da tut ils mortoris. Ils pli blers morts dat-
ti en Svizra pervi da malsognas da la via
respiratorica.

Mesiras cunter
pesta da portgs

La confederaziun prendamesiras per im-
pedir che la pesta da portgs vegnia im-
portada. Da la Bulgaria e la Rumenia sco
er da tschertas parts da la Croazia e da la
Lettonia èsi scumandà d’importar portgs
u products da portgs. Questa ordinaziun
adattada è gia en vigur. Quai communi-
tgescha l’Uffizi federal per segirtad da
mangiativas.

